
Pedagogik amaliyot tajribasini o'rganib, ko'pgina ota-onalar va pedagoglar bola- 
larda barqaror oilaviy ma’naviy-axloqiy qadriyatlarni tarbiyalash maqsadida maktab va 
oilaning samarali hamkorligini ta ’minlash muammosiga duch kelishlarini aniqlash mum
kin. Agar ana shu uchta bo'g'in bir maqsad yo'lida birlashsa, har kim o'z vazifalarini aniq 
tasavvur etib, vijdonan bajarsagina ta ’limning tarbiyaviy qudrati oshadi [4].

Manbalar tahliliga asosan, olimlar oilaviy ma’naviy-axloqiy qadriyatlar asosida fuqa- 
rolik mas’uliyati va o'zini o'zi anglash, insonning ma’naviy madaniyatining yuqori dara- 
jasi, oila institutini ma’naviy-axloqiy qadriyat sifatida tushunishga asoslangan tasavvur- 
larni tushunadilar. Mazkur vazifani amalga oshirishda boshlang'ich ta ’lim davri ayniqsa 
muhim hisoblanadi, chunki pedagog faoliyatining maqsadi yosh avlodni ma’naviy yuk- 
salish, oilaviy qadriyatlar, o'zini bo'lajak hayotiga mas’uliyatli shaxs sifatida anglashga 
yo'naltirish bo'lishi kerak.

Shu tariqa, o'quvchilarning oilaviy ma’naviy-axloqiy qadriyatlarini tarbiyalash jara- 
yonining metodologik asosini ilmiy bilimning umumnazariy va dialektik prinsiplari, naza- 
riya va amaliyotning birligi, shaxs nazariyasining konseptual qoidalari, oilaviy tarbiyaning 
etnopedagogik tajribasi, atrof-olamning hodisa va jarayonlarining o'zaro aloqadorligi va 
o'zaro bog'liqligi to'g'risidagi falsafiy qoidalar, ma’naviy-axloqiy qadriyatlarni tarbiyalash 
bo'yicha falsafa va pedagogikaning yetakchi g'oyalari, shaxsga yo'naltirilgan ta’lim va 
o'quvchilarning barkamol rivojlanishlari g'oyalari, pedagogik hodisalarning tahliliga tizim- 
li-tuzilishli va faoliyatli yondashuvlar, o'qitishda individual, tabaqalashgan yondashuvlar, 
ta ’lim muassasasida o'quv-tarbiya jarayonining mazmuni va tashkil etish shakllariga in
novatsion yondashuvlarning zamonaviy nazariy asoslari, mad aniy, ta ’limiy muhitni de- 
mokratlashtirish va insonparvarlashtirish konsepsiyalari tashkil etishi kerak.

Qo'yilgan vazifalarni hal etishda asosiy ilmiy-pedagogik yondashuvlar qo'llanilishi 
mumkin: Shaxsga yo'naltirilgan yondashuv. O'quvchilarning darsdan tashqari oilaviy 
ma’naviy-axloqiy qadriyatlarini tarbiyalashga shaxsga yo'naltirilgan yondashuv prinsipi 
har bir insonni betakror noyob shaxs sifatida qarash, o'quv-tarbiya jarayonida uning yu- 
tuqlarini doimo namoyon etish va ta ’kidlashni talab etadi. O'quvchilarning oilaviy ma’na- 
viy-axloqiy qadriyatlarini tarbiyalashga shaxsga yo'naltirilgan yondashuvda mahsuldor 
ijodiy faoliyat asosiyga aylanadi, alohida ko'nikma va malakalar tizimini hosil qilishga 
yo'naltirilgan reproduktiv faoliyat esa asosiy faoliyatga nisbatan yordamchi sifatida qa- 
raladi.

Shaxsiy-ijtimoiy yondashuv. Milliy pedagogika g'oyalari va an’analari ustuvor hisob
lanadi, zamonaviy ilmiy nazariyalar nuqtai nazaridan o'rganiladi, tarbiya shaxsning ijti- 
moiylashuv va insonparvarlik muhitida uning individualligini rivojlantirishni birlashtiruvchi 
yaxlit jarayon sifatida talqin etiladi.

Shaxsiy-faoliyatli yondashuv. Bu muayyan shaxs rivojlanishining psixologik va pe
dagogik qonuniyatlariga asoslanadigan metodologik sintezidir. Shaxsiy-faoliyatli yon
dashuv ta ’limning ustuvor vazifalari to'g'risidagi tasavvurni tubdan o'zgartiradi. Vazifa 
shaxs sifatlarini rivojlantirishda nafaqat bilimlarni, faoliyat usullari, me’yor va qadriyatlar
ni egallashdan, balki shaxsning intellektual va axloqiy imkoniyatlarini, uning murakkab 
ijtimoiy sharoitlarda o'zini erkin his etish, ijodiy jarayonlarni amalga oshirish qobiliyatini 
namoyon etishdan ham iboratdir. Shaxsiy-faoliyatli yondashuv o'quvchilarning o'quv-tar- 
biya jarayonida va darsdan tashqari amalga oshadigan faol subyekt sifatida shakllanish- 
laridan iborat.

Madaniyatshunoslik yondashuvining mohiyati insonparvarlashtirish va gumanitar- 
lashtirish jarayonlari bilan bog'liq bo'lib, u dunyo va milliy madaniy qadriyatlarni saqlash 
va qayta ifodalashga yo'naltirilgan, insonda madaniyat va axloqni tarbiyalashdan ibo - 
rat. Madaniyatshunoslik faoliyati ma’lum bir ifodali faoliyat hisoblanmaydi, balki ixtiyo-

Nurzod DAVRONOV,
Buxoro davlat universiteti “Jismoniy madaniyat nazariyasi va uslubiyoti” 
kafedrasi o'qituvchisi

SOG'LOM AVLOD TARBIYASIDA MILLIY 
QADRIYATLARNING AHAMIYATI

Annotatsiya
Mazkur maqolada milliy qadriyatlar asosida boshlang'ich sinf o'quvchilarining jismoniy 

madaniyat sifatlarini rivojlantirishning pedagogik xususiyatlari yoritilgan.
Kalit so‘zlar. Qadriyat, tarbiya, jarayon, omil, xususiyat, ruhiyat, tafakkur, iroda, kamolot.

В данной статье показаны особенности формирования физической культуры учащихся 
начальных классов педагогическими средствами на основе национальных ценностей.

Ключевые слова. Ценность, воспитание, процесс, фактор, свойства, психика, 
мышление, воля, совершенствование.

This article shows the features of the formation of the physical culture of primary school 
students by pedagogical means based on national values.

Key words. Value, upbringing, process, factor, properties, psyche, thinking, will, improve.

Vatan, xalq shuhratini dunyoga tarannum etishda jismoniy tarbiya va sport- 
ning o'rni beqiyosdir. Jahon miqyosidagi turli nufuzli musobaqalarda o'zbek 
yoshlari erishayotgan g'alabalari bu haqiqatni tasdiqlab turibdi. Chunki bar- 

kamol avlod O'zbekiston taraqqiyotining poydevori va kelajak asosi hisoblanadi.
Ona Vatan buyuk bo'lmog'i uchun shu zaminda yashovchilar aqlan va jismonan 

sog'lom bo'lishlari shart. Ma’naviy va jimoniy barkamol avlodni tarbiyalash faqat milliy 
ehtiyojgina emas, balki umumdavlat ahamiyatiga molik masala hisoblanib, u ko'pmil- 
latli Vatanimizda tug'ilib o'sgan, tomir yoygan barcha qardosh xalqlar uchun birday 
ezgu maqsaddir.

Tarix va ajdodlarimiz qoldirgan buyuk ma’naviy meros va milliy qadriyatlarimizdan 
ma’lumki, qadimda ota-bobolarimiz umumbashariy tuyg'ular, o'lmas Sharq falsafasi, 
milliy qadriyatlarimiz ruhida tarbiya qilib kelganlar va ular asrlar davomida tilimizni, di- 
limiz va dinimizni, millatimizni, o'zligini har tomonlama asrab-avaylab, barkamol avlod- 
larni voyaga yetkazishni asosiy maqsad qilib qo'yganlar. Darhaqiqat, bunday fazilatlar 
asl e’tiboriga ko'ra bizning zaxmatkash xalqimizga munosib ish bo'lib, biz avlodlar bu 
bilan har qancha faxrlansak arziydi. Mamlakatimizda jismoniy va ma’naviy barkamol 
avlodni voyaga yetkazish masalasi biz uchun umummilliy, umumdavlat miqyosidagi 
vazifa bo'lib, bu ezgu maqsad yo'lida amalga oshirayotgan ishlarimizni izchil va qat’i- 
yatlik bilan davom ettirish bugungi siyosatimizning diqqat markazida turibdi.

O'zbek xalqining ming yillar davomida yaratgan, avloddan-avlodga o'tib kelayot- 
gan yosh avlodni ma’naviy boy, axloqiy pok, jismoniy barkamol qilib tarbiyalash bugun
gi kunda pedagogika fani oldidagi muhim masalalaridan biridir. Buning ustiga maktab

18



dasturidan o'rin olgan sport turlari vositasida yosh avlodning jismoniy sifatlarini rivoj
lantirish juda qulay.

Har bir xalq o'zligini anglamasdan, milliy madaniyati, milliy qadriyatlarini asrab-a- 
vaylab saqlamasdan turib, boshqa xalqlarning qadriyatlariga hurmat bilan qaray ol- 
maydi. O'zbekistonning kuch-qudrati xalqimizning umuminsoniy qadriyatlariga sodiq- 
ligidadir. Jamiyat taraqqiyotining muayyan bosqichlarida ijtimoiy hodisalarga munosa- 
bat xilma-xil tarzda namoyon bo'ladi.

“Qadriyat” iborasi insonga, jamiyatga nisbatan berilib, ta ’riflangandagina muay
yan ma’noga ega bo'lishi, aniq mazmun kasb etishi mumkin. Zero, “Qadriyat” degan- 
da, ehtiyoj va manfaatlarni qondiruvchi jamiki moddiy hamda ma’naviy ne’matlar tu- 
shuniladi. Albatta, hech bir buyum yoki voqelik inson va uning ehtiyojlaridan alohida 
olib talqin etilganda biron-bir qadr-qimmatga ega bo'lmaydi. Jamiyat hayotida mavjud 
turli-tuman qadriyatlarni ijtimoiy, iqtisodiy, siyosiy, huquqiy, diniy, milliy, ma’naviy maz- 
mundagi qadriyatlarga ajratish mumkin.

Ta’kidlash joizki, qadriyatlarning jamiyat, davlat va shaxs hayotida tutgan o'rni va 
ahamiyatidan kelib chiqqan holda fanda, xususan, falsafa fani doirasida qadriyatlar 
nazariyasi -  aksiologiya shakllangan.

“Qadriyat” atamasi bugungi kunda o'zining haqiqiy ma’nosiga ega bo'lish bilan bir 
qatorda ijtimoiy hayotda mohiyat jihatdan to'g'ri qo'llanishga erishilmoqda.

Prezidentimiz Sh.M. Mirziyoyev Navro'z bayramining 2019-yildagi tantanalarida 
so'zlagan nutqida “Aynan shu betakror va dilbar faslda barchamiz o'zimizni yasharib 
ketgandek, vujudimizga yangi kuch-g'ayrat, azmu shijoat kirgandek his etamiz. Necha 
yuz yillik an’ana va qadriyatlarimizni yangidan kashf etamiz, qanday buyuk tarix, qan- 
day buyuk madaniyat vorislari ekanimizni yana bir bor anglaymiz. Va bundan qalblari- 
miz g'urur va iftixorga to'ladi” deb ta ’kidladi.

Bu ham o'z navbatida qadriyatlarga bo'lgan yuksak ehtiromning davlat darajasida 
talqin qilinayotganligi va e’tirof etilganligidan dalolat beradi.

Milliy qadriyatlarning asosiy bo'g'ini sifatida xalq o'yinlari hamma zamonlarda mu
him pedagogik vosita sanalgan. Agar boshlang'ich ta ’lim jarayonida xalq o'yinlaridan 
foydalanilsa, o'quvchilar jismoniy tarbiya va sport mashg'ulotlariga jismonan va ruhan 
tayyorlanib boradi, xalqimizning milliy qadriyatlari, urf-odat va an’analari haqida dast- 
labki tushunchaga ega bo'ladi, guruhda ishlash, mas’uliyatni his qilish, o'z faoliyatini 
tanqidiy baholash ko'nikmalari shakllanadi.

Ta’kidlash lozimki, mintaqamizning boy ma’naviy madaniyati, uning noyob milliy 
qadriyatlari, bebaho falsafiy va ma’naviy merosi xalqimizning ruhiyati, ma’naviyatini 
yanada yuksak darajaga ko'tarish uchun xizmat qilmoqda. Jamiyat taraqqiyotida, in
son hayotida ijtimoiy-siyosiy qadriyatlar ham alohida o'rin tutadi. Erkinlik, tenglik, biro- 
darlik insoniyat tomonidan hamisha e’zozlab, qadrlanib kelingan.

Xulosa qilib aytganda, milliy ma’naviy qadriyatlarning har bir tarkibiy qismi xalq- 
ning mustaqilligini mustahkamlash va kelajagini ta ’minlashda muhim ahamiyatga ega.

